
	ASIGNATURA / CICLO
	Coñecemento do Medio - 1º nivel


A) Contribución da materia ó logro das competencias básicas.

O carácter global do coñecemento do medio natural, social e cultural fai que contribúa, en maior ou menor medida, ao desenvolvemento da maioría das competencias básicas:

1.-  Respecto á competencia social e cidadá, esta área céntrase no ámbito das relacións próximas, que supón o recoñecemento de emocións e sentimentos en relación cos demais. Un obxectivo da área é o desenvolvemento de actitudes de diálogo, de resolución de conflictos, de asertividade que comporta o uso de habilidades, de modos, de recoñecemento  e uso das convencións sociais para facilitar a boa comunicación e o benestar do grupo.

Pero por outra parte trascende as relacións próximas para abrirse ao barrio, o municipio, a Comunidade, o Estado, a Unión Europea etc… Neste sentido, o currículo vai máis alá dos aspectos conceptuais, para desenvolver destrezas e habilidades e, sobre todo, actitudes.

A área contribúe á comprensión da realidade social en que se vive, á vez que inicia na comprensión dos cambios que se produciron no tempo e, dese xeito, adquírense pautas para ir acercándose ás raíces históricas das sociedades actuais.

2.- A área contribúe de forma substancial á competencia n ocoñecemento e interacción co mundo físico xa que moitas das aprendizaxes que integra están totalmente centradas a interacción do ser humano co mundo que o rodea. A competencia vaise construíndo a través da apropiación de conceptos que permiten interpretar o mundo físico, así como o achegamento a determinados trazos do método co que se constrúe o coñecemento científico.

3.- Contribúe de forma relevante ao tratamento da información e competencia dixital. A información aparece como elemento imprescindible dunha boa parte das aprendizaxes da área; esta información preséntase en diferentes códigos, formatos e linguaxes, e require, polo tanto, procedementos diferentes para a súa comprensión. Por outra parte, inclúense explicitamente na área os contidos que conducen a alfabetización dixital, coñecemento cuxa aplicación nesta área e no resto das áreas contribuirá ao desenvolvemento da competencia dixital.

4.- O peso da información nesta área singulariza as relacións existentes entre o tratamento da información e a competencia dixital e a competencia en comunicación lingüística. Ademais da contribución da área ao aumento significativo da riqueza no vocabulario específico, na medida enq ue nos intercambios comunicativos se valore a claridade na exposición, rigor no emprego dos termos, a estructuración o discurso, a síntese etc…, estarase desenvolvendo esta competencia.

5.- Para que esta área contribúa ao desenvolvemento da competencia para aprender a aprender deberá orientarse de maneira que se favorezca o desenvolvemento de técnicas para aprender,para organizar, memorizar e recuperar a información. Por outra parte, a reflexión sobre que se aprendeu, como e o esforzo para contalo, oralmente e por escrito, contribuirá ao desenvolvemento desta competencia.

6.- A contribución da área á competencia artística e cultural céntrase no coñecemento das manifestacións culturais, a valoración da súa diversidade e o recoñecemento daquelas que forman parte do patrimonio cultural.

7.- Esta área inclúe contidos directamente relacionados co desenvolvemento da autonomía e iniciativa persoal, ao ensinar a tomar decisións desde o coñecemento dun mesmo, tanto no ámbito escolar como na planificación de forma autónoma e creativa de actividades de ocio.

8.- A área ofrece, por último, a oportunidade de utilizar ferrramentas matemáticas en contextos significativos de uso, tales como medidas, escalas, táboas ou representacións gráficas, contribuíndo así ao desenvolvemento da competencia matemática.

B) Obxectivos xerais establecidos para cada curso / ciclo.

-Diferenciar os seres vivos da materia inerte.

-Entender a diferenza entre materia inerte natural e materia inerte artificial.

-Clasificar os seres vivos mediante criterios científicos.

-Comprender as funcións vitais dos seres vivos: nutrición, relación e reprodución.

-Estimular o interese pola observación e o estudo dos seres vivos.

-Entender as características propias das persoas.

-Diferenciar os aparatos que interveñen na función de nutrición.

-Relacionar as partes do corpo que interveñen na función de relación.

-Coñecer os aparatos que interveñen na función de reprodución.

-Definir os cambios que produce o paso do tempo no corpo humano.

-Relacionar os sentidos coa función de relación.

-Coñecer os sentidos, os seus órganos e funcións.

-Entender o funcionamento dos órganos dos sentidos.

-Valorar a capacidade dos sentidos para obter información do exterior.

-Comprender a necesidade de coidar os órganos dos sentidos.

-Comprender a relación do aparato locomotor co movemento.

-Saber a función do esqueleto e a musculatura e coñecer os ósos e músculos máis importantes.

-Practicar hábitos saudables relacionados co coidado do aparato locomotor.

-Observar e comprender o funcionamento do aparato locomotor.

-Comportarse de acordo cos hábitos de saúde e coidado persoal.

-Recoñecer a práctica do deporte coma un hábito saudable.

-Distinguir entre un estado de saúde óptimo e a enfermidade.

-Entender o deporte coma un xogo para relacionarnos cos demais.

-Coñecer as propias limitacións e respectar as limitacións dos demais.

-Diferenciar os animais polo seu tipo de alimentación.

-Identificar os animais polas súas formas de desprazarse.

-Entender as distintas formas de reprodución dos animais.

-Recoñecer a diferencia entre animais vertebrados e invertebrados.

-Comprender a repercusión das actividades humanas no medio ambiente e nos seres vivos.

-Describir as distintas partes das plantas e clasificalas segundo as súas características.

-Coñecer a capacidade das plantas para elaborar o seu propio alimento.

-Diferenciar os órganos reprodutores das plantas e entender a súa forma de reprodución.

-Comprender o valor das plantas na nosa alimentación.

-Identificar a auga como o compoñente principal da Terra e coñecer o seu ciclo.

-Coñecer as caracter´siticas dos outros compoñentes do planeta: a terra e a atmósfera.

-Coñecer distintas formas de representar a Terra.

-Comprender o valor da tecnoloxía para o coñecemento da terra.

-Identificar os principais astros que compoñen o universo.

-Coñecer que é o sistema solar e os astros que o compoñen.

-Recoñecer a Lúa como satélite da Terra e coñecer as súas fases.

-Comprender os movementos da translación e de rotación da Terra e as súas consecuencias.

-Definir a paisaxe como un conxunto de elementos e diferenciar entre paisaxes naturais e humanizadas.

-Entender os cambios na paisaxe.

-Coñecer o relevo como un elemento fundamental da paisaxe.

-Comprender a importancia da auga na formación das paisaxes e definir as formas en que se presenta.

-Aprender as principais formas de relevo da Comunidade Autónoma.

-Identificar os elementos que forman as paisaxes humanizadas.

-Distinguir entre paisaxes rurais e paisaxes urbanas.

-Recoñecer as paisaxes humanizadas da Comunidade Autónoma.

-Valorar a intervención humana na conservación das paisaxes naturais.

-Definir as localidades como os lugares onde viven persoas e recoñecer os elemnetos que as forman.

-Coñecer algunhas características das vilas e das cidades.

-Comprender  que a poboación dun lugar a forman as persoas que viven nel.

-Recoñecer algunhas características da poboación do medio.

-Relacionar os conceptos de municipio e concello.

-Distinguir as características dos municipios da Comunidade Autónoma e valorar as súas tradicións.

-Comprender os valores democráticos a través das eleccións municipais.

-Aprender a respectar as normas de tráfico.

-Coñecer as actividades que obteñen produtos naturais.

-Entender os conceptos de materia prima e produto elaborado.

-Comprender o concepto de servizo e sinalar algúns traballos que os ofrecen.

-Relacionar os sectores económicos coa Comunidade Autónoma.

-Valorar a actitude dun consumo responsible.

-Entender o paso do tempo e a súa medida.

-Identificar o valor das fontes históricas para estudar o pasado.

-Apreciar o paso do tempo nas localidades a través da evolución dos seus elementos.

-Coñecer os principais monumentos da Comunidade Autónoma.

-Recoñecer o valor de conservar as obras de arte.

C) Contidos (unidades didácticas) temporalizados por avaliacións.

1º AVALIACIÓN:

UNIDADE 1:  Os seres vivos e a materia inerte, as funcións dos seres vivos.

UNIDADE 2: As características das persoas, o noso organismo e as funcións vitais, o crecemento.

UNIDADE 3: O sentido da vista, o sentido do oído, o olfacto, o gusto e o tacto.

UNIDADE 4: O noso aparato locomotor, o esqueleto, a musculatura.

UNIDADE 5: A saúde, o exercicio físico, a saúde e a enfermidade.

2º AVALIACIÓN:

UNIDADE 6: Os animais aliméntanse, os animais desprázanse, os animais reprodúcense, distintos tipos de animais.

UNIDADE 7. As partes das plantas, a nutrición das plantas, a reprodución das plantas.

UNIDADE 8: A auga na terra, a terra e a atmósfera, as representacións da Terra.

UNIDADE 9: O ceo, o sistema solar, os movementos da terra.

UNIDADE 10. Cada paisaxe é diferente, o relevo é variado, a auga na paisaxe, o relevo da Comunidade.

3º AVALIACIÓN:

UNIDADE 11: A paisaxe humanizada, as paisaxes rurais e as paisaxes urbanas, as paisaxes humanizadas da comunidade, espazos protexidos da comunidade.

UNIDADE 12. As localidades, tipos de localidades, a poboación, as localidades e a poboación da comunidade.

UNIDADE 13. Os municipios da comunidade, a organización dos municipios, os servizos municipais.

UNIDADE 14: Os traballos que obteñen productos naturais, os traballos que elaboran productos, os traballos que ofrecen servizos.

UNIDADE 15: O paso e a medida do tempo, coñecemos o pasado, o paso do tempo nas localidades, as pegadas do pasado na comunidade.

D) Criterios de avaliación relacionados coas competencias básicas.

Os criterios de avaliación farán referencia á consecución dos obxectivos propostos, destacando os seguintes:

Criterios de avaliación:

-Identificar seres vivos diferenciándoos de obxectos inertes.

-Nomear tipos de materia inerte natural e materia inerte artificial.

-Saber agrupar os seres vivos en animais, vexetais, fungos e microbios.

-Recoñecer e explicar as funcións propias dos seres vivos.

-Identificar as funcións vitais nas persoas e as diferenzas con respecto aos animais.

-Enumerar e definir os aparatos que interveñen na función de nutrición.

-Identificar os órganos, sistemas e aparatos qie interveñen na función de relación.

-Nomear os aparatos e órganos que interveñen na función de reprodución.

-Achegar exemplos para entender as diferentes etapas da vida.

-Recoñecer a importancia dos sentidos na función de relación.

-Identificar os principais órganos e funcións dos sentidos.

-Explicar como se transmite a información en cada órganos dos sentidos.

-Relacionar cada sentido co tipo de información que transmite.

-Enumerar algúns hábitos adecuados para protexer os órganos dos sentidos.

-Recoñecer as partes que interveñen no movemento:ósos, músculos e articulacións.

-Enumerar os ósos e músculos principais da cabeza, o tronco e as extremidades.

-Identificar algúns hábitos saudables para o coidado do aparato locomotor.

-Identificar os hábitos de alimentación, hixiene, exercicio físico e descanso adecuados para a súa saúde.

-Describir os tipos de deporte, así como os seus beneficios.

-Recoñecer os síntomas dalgunhas enfermidades, así como o valor da prevención das vacians.

-Valorar o deporte como unha forma de relacionarse cos demais.

-Mostrar respecto polo contrario na práctica deportiva.

-Explicar os diferentes tipos de alimentos que toma un herbívoro, un carnívoro e un omnívoro.

-Distinguir os distintos modos cos que se desprazan os animais.

-Definir que son animais ovíparos e vivíparos.

-Clasificar os animais en vertebrados e invertebrados.

-Valorar de forma crítica a influencia da actividade humana na natureza.

-Definir as diferentes partes dunha planta.

-Explicar como elaboran as plantas o seu propio alimento.

-Localizar os órganos reprodutores dunha planta e explicar a súa reprodución por sementes e escallos.

-Saber valorar a necesidade de tomar alimentos de orixe vexetal para coidar a nosa saúde.

-Explicar os distintos estados da auga no planeta e describir o seu ciclo.

-Definir que son os continentes, as illas, as rochas e os minerais, así como recoñecer o valor da atmosfera para a vida.

-Recoñecer o globo terráqueo e os mapas como formas de representar o noso planeta.

-Valorar os avances tecnolóxicos para o coñecemento do noso planeta.

-Definir os principais tipos de astros que compoñen o universo e poñer exemplos.

-Explicar que é o sistema solar e enumerar os planetas que o constitúen.

-Identificar a Lúa como satélite da Terra e representar as súas catro fases.

-Describir os movementos de rotación e translación e relacionalos coa sucesión do día e a noite e coas estacións do ano.

-Identificar as paisaxes polos elementos que as forman en naturais e humanizadas.

-Definir os cambios nas paisaxes como naturais e artificiais.

-Distinguir entre relevos montañosos e chans e poñer exemplos.

-Explicar as formas en que se atopa a auga na natureza e as paisaxes que forma.

-Poñer exemplos das principais paisaxes da Comunidade.

-Recoñecer as paisaxes humanizadas e os elementos principais que as caracterizan.

-Enumerar os elementos que conforman as paisaxes rurais e as paisaxes urbanas.

-Identificar con exemplos as principais paisaxes humanizadas da Comunidade.

-Identificar os elementos que forman unha localidade e saber ler un plano.

-Recoñecer algunhas características propias das cidades e das vilas.

-Distinguir entre poboación rural e urbana, e entre poboación activa e non activa.

-Achegar exemplos de tipos de localidades e de tipos de poboación.

-Definir o municipio como o conxunto de localidades gobernadas por un concello.

-Relacioanr algúns municipios da Comunidade coas súas características e tradicóns.

-Explicar en que consisten as eleccións municipais e explicar que son as mancomunidades.

-Explicar as características da agricultura, a gandería, a pesca e a minaría.

-Distinguir entre a artesanía e a industria poñendo exemplos.

-Enumerar algúns tipos de servizos e as profesións que os ofrecen.

-Entender o que significa ser un consumidor responsible.

-Definri o pasado, presente e futuro, e explicar o uso do reloxo e o calendario.

-Explicar que é a historia da localidade e nomear algunhas fontes históricas.

-Identificar os cambios nas localidades coa evolución dalgúns elementos e servizos.

-Identificar os principais monumentos da Comunidade.

-Valorar a función dos museos.

E) Metodoloxía didáctica

-Partir do nivel de desenvolvemento do alumnado. 

-Asegurar aprendizaxes consructivas e significativas.

-Favorecer a aprendizaxe autónoma.

-Potenciar a actividade.

-Salientar aquelas aprendizaxes básicas e imprescindibles e seleccionar aqueles contidos que sexan máis relevantes para acadar competencias.

-Dotar os contidos dun enfoque integrador promovendo a globalización.

-Centrarse na funcionalidade, orientando as aprendizaxes cara á súa aplicación en contextos diferentes e diversificados e conseguindo que as nenas e nenos desenvolvan diversos xeitos de actuación e adquiran a capacidade de enfrontarse a situacións novas.

-Procurar que o alumnado aprenda a aprender.

-Favorecer o traballo cooperativo e a práctica vivenciada da participación, compromiso democrático e resolución pacífica de conflitos.

-Permitirlle moverse ao alumnado con seguridade entre a superabundancia e rápida renovación da información, fomentando habilidades para a busca, selección, procesamento, tratamento e comunicación dela.

-Desenvolvemento en espiral e globalización.

-Introducir as TIC (técnicas da información e da comunicación). Traballarase co ordenador da aula, na aula de informática e introducirase o uso da pizarra dixital.

-Utilizaremos as TIC como unha ferramenta útil e rápida na búsqueda de información así como ferramenta de comunciación.

-Adicarase un tempo diario a lectura comprensiva de cara a mellora da competencia lectora do alumnado. Este tempo de lectura estará distribuído polas diferentes áreas curriculares e sumará un total, como mínimo, de media hora diaria.

-Fomentarase a resolución de conflitos e a convivencia entre o alumnado.

-Potenciarase o respecto as diferencias e garantirase a inclusión do alumnado independentemente das súas características.

-Utilizaranse tódolos recursos materiais, persoais e organizativos precisos para respostar axeitadamente as necesidades concretas dos nosos alumnos/as. Atenderase á diversidade do alumnado.     

F) Materiais e recursos didácticos. 

Libro de texto: Coñecemento do Medio 3  (Proxecto Tirolina)

Fichas de reforzo, ampliación e control.

Caderno de traballo.

Regras.

Instrumentos de medida.

Corpos xeométricos.

Reloxos.

Moedas e billetes.

Ordenador de aula

Pizarra dixital

G) Procedementos e instrumentos de avaliación. 

A) Como instrumentos de avaliación destacamos:

B) Análise de tarefas e actividades encomendadas.

C) Intervención e preguntas orais.

D) Comprobación de traballos escritos.

E) Probas orais e escritas.

F) Observación sistemática

Na avaliación diferenciaranse tres momentos: avaliación inicial para establecer o punto de partida do alumno/a, avaliación formativa ó longo de todo o proceso de ensino-aprendizaxe e, por último, unha avaliación final para determinar ata que punto se acadaron os obxectivos propostos.

H) Criterios de cualificación.

Avaliación actitudinal: 20% (Atención e interese: 10%; respecto das normas de convivencia: 10%)

Avaliación conceptual: 80% ( Probas: 50%; actividades diarias: 30%)

I) Mínimos esixibles para obter unha avaliación positiva. 

-   Cousas inertes e seres vivos.

-  Cousas  naturais e artificiais.

-  Funcións vitais dos seres vivos

-  Os sentidos. Órganos e as súas partes. 

-  O aparato locomotor.

-  A musculatura e as súas funcións. Músculos importantes do corpo.

-  O esqueleto e as súas funcións. Ósos importantes do esqueleto.

-  As articulacións.

-  Animais vertebrados e invertebrados.

-  Animais ovíparos e vivíparos; carnívoros, herbívoros e omnívoros.

-  Os cinco grupos de animais vertebrados.

-  As partes dunha planta.   A flor e as súas partes.  A semente.

-  O universo e os astros. Estrelas, planetas e satélites.

-  Características xerais da Terra.

-  Os movementos de rotación e translación.

-  Unidades temporais, día e ano, asociadas aos movementos do planeta.

-  Características xerais do Sol e da Lúa.

-  A atmosfera, o aire e a súa composición.

-  As funcións protectoras da atmosfera terrestre.

-  Os estados da auga. -  Cambios de estado da auga na Natureza.

-  O ciclo da auga na Natureza.

-  Substancias e actividades humanas que contaminan o aire e a auga.

-  A montaña e as súas partes.

-  Serras e cordilleiras.

-  Chairas, mesetas e vales.

-  A costa e os seus elementos: praias e acantilados.

-  Accidentes costeiros: cabo, golfo, península, illa, arquipélago...

-  As augas subterráneas: acuíferos, correntes, mananciais e pozos.

-  Augas salgadas e augas doces.

-  Auga potable e auga non potable.

-  As aldeas, vilas e cidades e as súas características xerais.

-  Funcións dun concello.

-  Educación viaria. Sinais de tráfico. Normas de circulación peonil na rúa e na estrada.

-  Normas de comportamento das persoas que viaxan en vehículos.

-  Servizos de emerxencia.

 - A agricultura e as súas clases. Tipos de cultivos.

-  A gandería. Clases de gandería e tipos de gando.

-  A pesca. Tipos de pesca.

-  A minería. Clases de materiais que se extraen das minas e os seus usos.

-  Produtos elaborados.

-  A artesanía. Tipos de artesanía.

-  A industria. Clases de industrias e produtos que elaboran.

-  Os traballos no sector servizos.

-  Distintos tipos de servizos.

-  Os traballos non remunerados.

-  Medios e elementos do transporte aéreo, marítimo e terrestre.

-  Valoración da gran diversidade de medios de transporte e da súa importancia no comercio e nas relacións humanas.

-  Valoración do transporte público como servizo moi importante e como alternativa menos contaminante có transporte individual.

J) Medidas de atención á diversidade.
-Reforzo educativo e Adaptación Curricular naqueles casos nos que sexa preciso, previa supervisión e asesoramento do Departamento de Orientación.

-Apoios dentro da aula.

-Intervencións específicas por parte dos mestres especialistas en audición e linguaxe e pedagoxía  terapéutica.

-Actividades de reforzo.

-Actividades de ampliación.

-Adecuación de tempos, espazos e materiais as distintas necesidades do alumnado.

-Garantir tódalas medidas de acceso ao currículo con aqueles alumnos/as que o precisen.     

K) Programa de reforzo para a recuperación das materias pendentes de cursos anteriores. 

L) Actividades complementarias e extraescolares.
Participar nas celebracións de festas populares co Centro: magosto, entroido, samaín, maios. . .

Participar nas efemérides programadas polo equipo de Actividades Complementarias e Extraescolares: Día da Paz, Día en contra da pobreza. . .

Viaxes culturais.

Acudir á Casa da Cultura para presenciar os actos culturais que se nos ofrezan.  

M) Accións previstas de acordo co proxecto lector.

Levaremos a cabo o Plan Lector elaborado no Centro.
N) Accións previstas de acordo coplan de integración das TICs. 

Utilizaranse as TICs  na medida das posibilidades que nos ofreza o Centro
O) Criterios para avaliar a propia programación.
Seguiranse os criterios fixados para a conformidade indicados no Proxecto de Calidade do Centro:

- Impartición do 80% da materia.

- Superación dos contidos mínimos esixibles polo 50 % do alumnado.



































